*‘ ZAMONAVI1Y ILM-FAN: l

FANLARARO INTEGRATSIYA
VA INNOVATSION
TARAQQIYOT

RESPUBLIKA ILMIY-AMALIY

KONFERENSIYA

MAQOLA VA TEZISLAR
TO‘PLAMI




“Zamonaviyilm-fan: fanlararo integratsiya va innovatsion taraqqiyot” mavzusidagi
Respublika ilmiy-amaliy konferensiya

“FANLARARO ILMIY TADQIQOTLAR” ILMIY-AMALIY METODOLOGIK
JURNALI

“ZAMONAVIY ILM-FAN: FANLARARO INTEGRATSIYA VA
INNOVATSION TARAQQIYOT”
MAVZUSIDAGI RESPUBLIKA ILMIY-AMALIY KONFERENSIYA

MAQOLA VA TEZISLAR TO‘PLAMI
2026-yil 12-noyabr

Toshkent — 2026




“Zamonaviyilm-fan: fanlararo integratsiya va innovatsion taraqqiyot” mavzusidagi
Respublika ilmiy-amaliy konferensiya

ISSN:3093-9240

“Zamonaviy ilm-fan:fanlararo integratsiya va innovatsion taraqqiyot”
mavzusidagi respublika ilmiy-amaliy konferensiya maqola va tezislar to‘plami
(2026-yil 12-noyabr) — T.: FANLARARO ILMIY TADQIQOTLAR, 2026.

BOSH MUHARRIR:
Ashurov Ramzidin Ramazonovich
psixologiya fanlari bo‘yicha falsafa doktori (PhD), dotsent

TAHRIR KENGASHI
Ibragimova Gulsanam Ne’matovna
pedagogika fanlari doktori, professor

Mirzayeva Faroxat Odiljonovna
pedagogika fanlari doktori(DSc), professor

Bafayev Muxiddin Muxammatovich
psixologiya fanlari doktori (DSc), dotsent

Atabayeva Nargis Batirovna
psixologiya fanlari doktori (DSc), professor

Jabborov Xazrat Xusenovich
psixologiya fanlari doktori (DSc), professor

Alimova Yelena Gennadiyevna
psixologiya fanlari bo‘yicha falsafa doktori (PhD), dotsent

Ismatulloyev Abdullo Nasrulloyevich
psixologiya fanlari bo‘yicha falsafa doktori (PhD)

Bobojonov Shavkat Ulug‘bekovich
tarix fanlari bo‘yicha falsafa doktori (PhD), dotsent

Bo‘tayev Jonibek Shodiyevich
tarix fanlari bo‘yicha falsafa doktori (PhD)




“Zamonaviyilm-fan: fanlararo integratsiya va innovatsion taraqqiyot” mavzusidagi
Respublika ilmiy-amaliy konferensiya

O°‘ZBEK SHE’RIYATIDA “VATAN” KONSEPTINING KONTRASTLAR
ORQALI IFODALANISHI

Xolmo‘minova Mahliyo Ravshan qizi

Toshkent gumanitar fanlar universitetining
Pedagogika va tillar kafedrasi katta o‘qituvchisi, PhD.
E-mail: makhliyokholmuminova96@gmail.com

Annotatsiya: Mazkur maqolada o°‘zbek she’riy matnlarida “Vatan”
konseptining ifodalanishida lingvistik antonimiya va poetik antiteza (tazod)
hodisalarining o‘rni tahlil qilingan. Tadqiqotda lisoniy va kontekstual (nutqiy)
zidliklarning she’riy parchalardagi ekspressivlik va ma’no teranligini ta’minlashdagi
poetik funksiyasi yoritib berilgan.

Kalit so‘zlar: Vatan konsepti, she’riy matn, antiteza, tazod, lingvistik
antonimiya, kontekstual antonimlar, lingvopoetik tahlil.

AHHOTAUMA: B TaHHOUN CTaThbe aHAIM3UPYETCS POJIb SA3BIKOBOM aHTOHUMUHU U
MOATUYECKOM aHTUTE3bl (Ta30/]) B BBIpAKEHUU KoHUenTa «PoauHa» B y30€KCKHX
MO3TUYECKUX TEKCTaX. B HCclemoBaHUM pPACKPHIBACTCS MOITHYECKAs (PyHKIHA
S3BIKOBBIX M KOHTEKCTYaJbHBIX (PEUEBBIX) MPOTHUBOIOCTABICHUI B 0OECTEUCHUH
HKCIPECCUBHOCTU U CMBICIIOBOM MTyOMHBI MO3THYECKUX (PPArMEHTOB.

KuroueBsble cioBa: koHuent «PonuHay, NO3TUYECKUN TEKCT, aHTUTE3a, Ta30/1,
A3bIKOBAsi aHTOHUMMS, KOHTEKCTYaJIbHbI€ aHTOHUMBI, TUHTBOIIOITUYECKUIN aHAIIN3.

Abstract: This article analyzes the role of linguistic antonymy and poetic
antithesis (tazod) in expressing the concept of “Homeland” in Uzbek poetic texts. The
study explores the poetic function of linguistic and contextual (discourse-based)
oppositions in enhancing the expressiveness and semantic depth of poetic passages.

Keywords: concept of Homeland, poetic text, antithesis, tazod, linguistic
antonymy, contextual antonyms, linguopoetic analysis.

KIRISH

Badiiy tafakkurning taraqqiyoti so‘z san’atkorlaridan doimiy ravishda yangi
lisoniy imkoniyatlar va tasvir vositalarini izlashni taqozo etadi. Aynigsa, o‘zbek
she’riyatida markaziy o‘rin tutuvchi va milliy o‘zlikning bosh mezoni hisoblangan
“Vatan” konsepti poetik matnlarda nafaqat an’anaviy lirik obraz, balki murakkab
falsafiy-estetik kategoriya sifatida namoyon bo‘ladi. She’riyatda Vatan timsolining
teran va ko‘p qirrali mohiyatini ochib berishda antiteza (tazod) hamda zid ma’noli
birliklar alohida lisoniy-uslubiy ahamiyatga ega. Negaki, tarixiy burilishlar,
mustamlaka zulmi, milliy uyg‘onish va hurlik sog‘inchi kabi ijtimoiy-psixologik
evrilishlar badily matnda qarama-qarshiliklar, kontrastlar silsilasini yuzaga keltiradi.

Ma’lumki, tilshunoslik va adabiyotshunoslik kesishmasida badiity matnni

lingvopoetik tahlil qilish zamonaviy filologiyaning dolzarb yo‘nalishlaridan biri
hisoblanadi. Matnda so‘zning shunchaki lug‘aviy ma’nosi emas, balki uning
kontekstual yuklamasi, ramziy obrazlar gatlamidagi o‘rni muhim sanaladi. Mazkur
magqolada o‘zbek she’riy matnlarida “Vatan” konseptining ifodalanishida lingvistik
antonimiya va poetik antiteza hodisalarining o‘zaro farqli hamda mushtarak jihatlari
tahlilga tortiladi. Shuningdek, lisoniy (til tizimiga xos) va kontekstual (nutqiy)
zidliklarning she’riy parchalardagi ekspressivlik va ta’sirchanlikni ta’minlashdagi
poetik funksiyasi yoritib beriladi.

ASOSIY QISM

Sintaktik vositalar orasida antiteza ham mavjud. Antiteza (/of. antithesis —
qarama-qarshi qo‘yish, zidlash) deb mantiqiy jihatdan qiyoslanuvchi fikr, tushuncha,
sezgi va timsollarni garama-qarshi qo‘yish, zidlash hodisasiga aytiladi [3,122]. Vogea-
hodisalar mohiyatidagi ziddiyatni ochish uchun, asosan, badity nutqda zid ma’noli
qo‘shimchalar, zidlovchi bog‘lovchilar, so‘z va iboralardan foydalaniladi. “Zidlashda
voqgea, hodisa, belgilarni o‘zaro zid qo‘yib, shulardan birining belgisi alohida
ta’kidlanadi. Zidlash hodisasi ham ikki komponentdan iborat bo‘ladi va keyingi
komponentdan anglashilgan mazmun ta’kidlanadi. Demak, zidlashda ikki qism
mavjud: zidlovchi qism va zidlash asosida ta’kidlanuvchi qism” [3,123]. Zidlash
asosan bog‘langan va bog‘lovchisiz qo‘shma gap shakllarida kuzatiladi. Badiiy matnni
lisoniy jihatdan tahlil qilishda zidlantirishdan yozuvchining ko‘zda tutgan magsadi
nima ekanligini aniqlash talab qilinadi. Yozuvchining mahorati zidlantirilayotgan
vogeliklar uchun tanlangan ifoda materialida yanada aniq ko‘rinadi.

Falokat ustiga falokat tutdi,

Intigom, intigom, dedim, yugurdim...

Turkiston, Turkiston, Turkiston o ‘tdi —

Razolat gabrinda bosh egib turdim.

Ay, ulug ‘ tog ‘larim, ay, shonli Turon,

Tokay uyg ‘onmassan, ay, qonli Turon [2,32]!

Antiteza va zid ma’noli so‘zlarning qo‘llanishidagi farq yuqoridagi kabi
gradatsiya hamda sinonimlarni qo‘llashdagi farq bilan bir xil. Antiteza hodisasi
faqatgina antonimlarni qo‘llash bilangina yuzaga kelmaydi. Berilgan misoldagi
“shonli” hamda “qonli” so‘zlari alohida olinganda, zidlik yoki boshqa mazmunga ko‘ra
bir-biri bilan bog‘lanmaydi. Nutq tarkibida ham bir qarashda garama-qarshi ma’noda
ishlatilganga o‘xshamaydi. Biroq e’tibor berib qaralsa, buyuk tarixga, ulkan hududga
ega bo‘lgan shon-shavkatli Turkiston diyorining mutlago qaram holga tushgan,
millionlab aholisining qoniga bo‘yalgan holatini ifodalagan qonli so‘zi shonli so‘ziga
zid ma’noda qo‘llanayotganini bilishimiz mumkin.

Bir qarashda keltirilgan leksemalar matn tarkibida zid ma’nolilikni keltirib

chigaryapti, bu semantik jihatdan tahlil etilishi kerak degan fikr uyg‘onadi. Lekin
matnning dastlabki qismlari hamda Tokay uyg ‘onmassan birikmasi bilan bog‘laydigan
bo‘lsak, gonli so‘zi faqatgina Turkiston toponimi ta’sirida shonli so‘zi bilan antonimlik
hosil qilmaganini sezish mumkin. Ya’ni leksemalarning zid ma’noda anglatishi butun
matn bilangina yuzaga chiqadi.

Chirogni tinglangiz, odamlar,

Qarshisida egib turing bosh.

Sizni kuylar u tongga qadar,

To navbatni olguncha quyosh.

Chirogni tinglangiz, odamlar [1,16].

Ramzli obrazlarga yuklangan mazmunni anglash unchalik qiyin emas. Tun —
mustamlaka zulmatiga cho‘mgan jamiyat, chiroq — odamlar ongi-tafakkuriga fikr
yorug‘ligini eltishga tutingan shoir. Chiroq — faqat so‘ylayotgani yo‘q. U hasratga botib
kuylayapti. Demak, odamlar ko‘nglini yangi tuyg‘ular, kechinmalar bilan boyitadi,
poklaydi. “Tong otmogda, tong o‘qlar otar, tong otmoqda, quyosh zambarak” satrlari
bevosita 60-yillardan jamiyatda siyosiy vaziyat hiyla yumshatilganiga, odamlarga
e’tibor ortganiga, shaxs erki uchun otlangan kurashchan So‘z ma’naviy hayotda tong
yanglig‘, Oftob yanglig® maqomga erisha boshlaganiga bir ishoradir. Yangi obrazlar
vositasida ayonlashayotgan ma’no teranligi va fikr uyg‘unligidir [1,17].

Lingvistik jihatdan olib garalganda esa, “chiroq” leksemasi mazmunan “tong”
va “quyosh” leksemalariga zid ma’noli hisoblanadi. Tilda zid ma’noli so‘zlarning
mavjudligi badity nutqning ifodaliligi, ekspressivligi, ta’sirchanligini ta’minlashda
qulay vositalardan biridir. Sharq adabiyotida juda qadim zamonlardan buyon tildagi bu
ifoda imkoniyatidan keng foydalanib kelingan. “Shoir uchun juda zarur bo‘lgan
san’atlardan biri tazoddir. Bu san’at yana mutobaqa, tiboq, tatbiq, muttazod, ittizod va
takofu deb ham ataladi. Bu san’atda, badi’shunoslarning aytishicha, zid ma’noli
so‘zlardan foydalaniladi” [4,64]. Yevropa filologik an’anasida bu san’at “antiteza” deb
yuritiladi. Badily matnning lingvopoetik tahliliga bag‘ishlangan ishlarda zidlantirish,
qarshilantirish atamalaridan foydalaniladi. Zid ma’noli so‘zlarni yonma-yon qo‘llash
orgali tushunchalar, belgilar, holatlar, obrazlar zidlantiriladi. Odatda, lisoniy va
kontekstual yoki nutqiy zid ma’noli so‘zlar farqlanadi. Lisoniy antonimlar alohida
olinganda mazmuniy zidligini saqlaydi. Ularning o‘zaro zidligi matn tarkibida ham,
undan tashgarida ham birdek, o‘zgarmasdan qoladi. Nutqiy antonimlar esa alohida
olinganda zidlik hosil qilmasa-da, matn tarkibida yondosh so‘zlar birga mazmunan zid
hisoblanadi. Xususan, yuqoridagi she’riy parcha tarkibidagi quyosh va tong so‘zlari
bir-biriga bog‘liq so‘zlar bo‘lishiga garamay, matnda sinonimlik hosil gilgan. “chiroq”
leksemasi esa tun mazmunini berib, bir paytning o‘zida har ikki so‘zga antonim sifatida
berilgan, “chiroq” ona vatanning qora o‘tmishi o‘laroq, quyosh va tong leksemalari

yorqin kelajakka ishora mazmunida keltirilgan. Badiiy matn tarkibida zid ma’noli
so‘zlarning qo‘llanishi boshqa leksik vositalarga nisbatan kuchliroq va jonliroq
manzara hosil gila oladi. Sababi ma’no jihatdan antonimlar o‘zaro bog‘liq bo‘ladi: biri
aytilishi bilan uning ziddi ko‘z oldimizda gavdalanadi, birining ma’nosi uning
antonimiga ko‘ra aniq namoyon bo‘ladi, go‘yo antonimlar biri ikkinchisini turtib
turgandek. Antonimlar tilning kuchli stilistik vositalaridan biri bo‘lib, shoirlar
vogelikni, narsa va hodisalarning sifat va xususiyatlaridagi farqni ko‘rsatishda, bir-
biriga garama-garshi qo‘yib tasvirlashda — kontrastlar hosil qilishda zid ma’noli
so‘zlardan foydalanadilar.

O‘zbek she’riy matnlari asosida olib borilgan lingvopoetik tahlillar shuni
ko‘rsatadiki, badily nutqda “Vatan” konseptining mohiyati ko‘p hollarda sof lisoniy
antonimlar chegarasidan chiqib, kengroq stilistik hodisa — antiteza (tazod) darajasiga
ko‘tariladi. Tadqiqot natijasida quyidagi xulosalarga kelindi:

Antiteza hodisasi faqatgina tildagi tayyor antonimlarni qo‘llash bilangina
cheklanmaydi. Matn tarkibidagi ko‘rinishda kontekstual (nutqiy) zidliklar, ya’ni
alohida olinganda lug‘aviy jihatdan zid bo‘lmagan so‘zlar ham butun poetik
mikromatin ta’sirida o‘zaro garama-qarshi semantik qutblarni hosil qilishi mumkin
(masalan, “shonli” va “qonli” leksemalari differensiatsiyasi).

She’riy matnda ramziy tasvirlar (masalan, chiroq, tong, quyosh) lisoniy jihatdan
zidlik alogasiga kirishib, Vatanning tarixiy o‘tmishi (zulmat, turg‘unlik) va yorqin
kelajagi (hurlik, uyg‘onish) o‘rtasidagi kontrastni jonli va ekspressiv tarzda
gavdalantiradi.

XULOSA VA TAKLIFLAR

Antonimik va antitezik birliklar matnda biri ikkinchisini taqozo etuvchi,
vogelikning dialektik girralarini ochib beruvchi kuchli stilistik vositadir. Muallifning
badily mahorati aynan mana shunday kontekstual ziddiyatlarni matn strukturasiga
singdira olish darajasi bilan belgilanadi.

Xulosa qilib aytganda, o‘zbek she’riyatida Vatan konseptini ifodalovchi zid
ma’noli birliklar va antiteza usuli shunchaki shakliy bezak emas, balki matnning
g‘oyaviy-semantik teranligini, ta’sirchanligini hamda shoir badiiy niyatining estetik
salmog‘ini ta’minlovchi fundamental lisoniy omildir.

Tahririyatga taqdim etilgan materiallar gaytarilmaydi. Barcha ilmiy magolalar
tahririyat tomonidan dastlabki ko‘rib chigish, ilmiy ekspertiza va taqriz jarayonidan
o‘tkaziladi. Jurnalning mavzu va ilmiy yo‘nalishlariga mos kelmagan, tahririyat
tomonidan belgilangan talablar hamda nashr etish mezonlariga javob bermagan
magolalarni nashrga gabul gilmaslik huquqi tahririyatda saglanadi.

**k*k

“Fanlararo ilmiy tadqgigotlar” ilmiy-amaliy metodologik jurnali barcha ta’lim
muassasalari va ilmiy izlanuvchilarni hamkorlikka chorlaydi.

Muassis: “Fanlararo ilmiy tadqiqotlar” MCHJ
“Fanlararo ilmiy tadqiqotlar” MCHJ nashriyotida nashrga tayyorlandi va jurnalning
rasmiy veb-saytiga joylashtirildi
Tahririyat manzili: Toshkent shahri, Sergeli tumani, Yangi Bunyodobod MFY/,
8-uy
Rasmiy veb-sayt: https://fanlararotadgigotlar.uz/index.php/conference/r
E-mail: publisher@fanlararotadgigotlar.uz

